
   Пăхатăн та хĕвел пек ăшăтатăн,

Кулатăн та чуна йăлт пăшăхлатăн.

Кам маншăн турă иккенне пĕлессĕн —

Вăл эсĕ!



Сана савса çӳреççĕ ирĕн-каçăн

Тĕп хулари тем чухлĕ паттăр каччă.

Кам шутсăрах юратнине пĕлетĕп —

Вăл эпĕ!



Калаçура мăн çын пек курăнатăн,

Юрлатăн та — саркайăках пулатăн.

Ман тĕлĕкри çăтмах тĕнчин кĕтесĕ —

Вăл эсĕ!



Апла та пулĕ пурнăç вăл, капла та,

Яшсен килĕштерни çитет алла та.

Кам саншăн хытă çуннине пĕлетĕп —

Вăл эпĕ!

  